
Tetapi engkau hai manusia Tuhan, jauhilah semuanya 
itu, kejarlah keadilan, ibadah, kesetiaan, kasih, kesa-
baran dan kelembutan. Bertandinglah dalam pertand-
ingan iman yang benar  dan rebutlah hidup yang kekal. 
Untuk itulah engkau telah dipanggil dan telah engkau 
ikrarkan ikrar yang benar di depan banyak saksi. Tu-
rutilah perintah ini, dengan tidak bercacat dan tidak 
bercela, hingga pada saat Tuhan kita Yesus Kristus   
menyatakan diri-Nya ...                     I Timotius 6: 11-14

NUR-SULTAN, Kazakhstan: 
Dalam ucapannya semasa 
Kongres Para Pemimpin 

Dunia dan Agama-agama Tradis-
ional kali ke tujuh di Nur-Sultan, 
Kazakhstan, Sri Paus Fransiskus 
menekankan bahawa agama-aga-
ma perlu bertumbuh dalam persa-
habatan bagi menyahut kehausan 
akan perdamaian dunia dan 
ketidakterbatasan yang bersemay-
am dalam hati kita masing-masing.

Sri Paus Fransiskus mengadakan kunjun-
gan apostolik ke Kazakhstan pada Septem-
ber 13-15 lalu untuk menghadiri pertemuan 
pemimpin antara agama yang berlangsung 
setiap tiga tahun sekali serta memenuhi un-
dangan presiden negara itu, Kassym-Jomart 
Tokayev.

Kongres antarabangsa itu kali ini memberi 
tumpuan mengenai bagaimana pemimpin 
agama dapat memupuk pembangunan rohani 
dan sosial dalam dunia pasca pandemik. Leb-
ih 100 delegasi dari 50 negara menghadiri 
kongres tersebut.

Memulakan ucapannya, Bapa Suci Fran-

siskus  mengatakan, “saudara dan saudari... 
atas nama persaudaraan yang menyatukan 
kita sebagai anak-anak Syurga yang sama.”

Prelatus itu mengatakan, “agama mengin-
gatkan kita bahawa kita adalah makhluk, bu-
kan yang maha kuasa...berjalan bersama ke 
syurga yang sama.” 

Sifat bersama ini kemudian menciptakan 
secara alami “ikatan bersama, persaudaraan 
sejati,” kata Sri Paus Fransiskus sambil 
mengingati sejarah bagaimana Kazakhstan 
setelah menjadi tanah pertemuan yang meli-
batkan gagasan, kepercayaan, dan perdagan-
gan. 

Uskup Roma itu juga menyampaikan hara-
pan agar perjumpaan agama-agama selalu 
didasarkan pada hubungan antara manusia 
yang ditandai dengan “penghormatan, dialog 
yang tulus, penghormatan terhadap martabat 
manusia yang tidak boleh dicabuli serta se-
mangat kerjasama.”

Bapa Suci mengingatkan bahawa funda-
mentalisme “menodai dan membinasakan 
keharmonian” dan bahawa kita harus memi-
liki “hati yang terbuka dan penuh kasih.”

“Berusaha mengejar transendensi dan 
nilai sakral persaudaraan dapat mengilhami 
dan menerangi keputusan yang perlu dibuat 

di tengah-tengah krisis geopolitik, sosial, 
ekonomi, ekologi, tetapi pada dasarnya kri-
sis rohani yang dialami oleh banyak insti-
tusi moden, termasuk demokrasi, masa ini, 
merosakkan keamanan dan kerukunan antara 
bangsa. 

“Sesungguhnya, kita memerlukan agama, 
untuk mewujudkan damai di dunia.”

Sri Paus Fransiskus kemudiannya menyat-
akan kepentingan kebebasan beragama seba-
gai “syarat penting untuk pembangunan ma-
nusia dan integral yang sejati. Setiap orang 
mempunyai hak untuk memberikan kesak-
sian umum akan kepercayaannya sendiri, 
tanpa dipaksa melalui menukar agama secara 
paksa atau atau indoktrinasi.

Satu lagi aspek penting yang disentuh oleh 
Bapa Suci dalam kongres ini “merawat ru-
mah kita bersama,” di mana beliau menyeru 
semua pemimpin agama untuk melindungi 
alam ciptaan Tuhan dari kerosakan disebab-
kan pencemaran, polusi, eksploitasi, dan ke-
hancuran.

Sebagai penutup, Sri Paus Fransiskus 
mendorong semua orang untuk “maju bersa-
ma, sehingga perjalanan agama-agama dapat 
semakin ditandai dengan persahabatan.” — 
media Vatikan 

Para pemimpin antara agama berkumpul di Nur-Sultan. 

Terberkatilah Engkau ya Bapa
kerana atas Cintakasih-Mu yang

besar, telah mengutus Anak- Mu untuk 
memperdamaikan kami dengan Engkau 

dan dengan sesama kami melalui
Kesengsaraan, Kematian dan 

Kebangkitan-Nya atas
 kuasa Roh Kudus.

Kami bersyukur dan berterima kasih 
kepada-Mu atas kewujudan FABC,

sejak 50 tahun yang lalu.
Dengan ketentuan Ilahi dan atas 

bimbingan Roh Kudus, Para Uskup di 
Asia telah bertemu dan telah

membentuk FABC ini.
Semoga persekutuan Federasi

ini senantiasa tabah dalam Misi 
pelayanan dan kasih untuk 

semua orang yang Engkau kasihi di 
Benua Asia yang luas ini.

Bantulah kami untuk mengatasi segala 
cabaran yang mengancam kestabilan
keluarga kami, impian para pemuda 

kami, integriti persekitaran kami,
keharmonian sesama manusia
serta kebudayaan dan agama.

Melalui perantaraan dan
perlindungan Ibu Gereja kami, yakni 
Bonda Maria dan Bintang Penginjilan 
Baharu, semoga perayaan ulangtahun
ke- 50 ini, menjadi masa yang sesuai 

untuk mengamati dan mengatur langkah 
baharu dalam memperbaharui misi 

kami, menjadikan Injil itu benar-benar 
hidup dan memberi kehidupan terutama: 
kepada yang miskin, yang terlantar dan 
dipinggirkan, pelarian dan pendatang, 
dan terhadap bumi yang dieksploitasi 

yang sedang meraung kesakitan.
Kami berdoa semua ini melalui

Putera-Mu Tuhan kami Yesus Kristus, 
yang hidup dan bertakhta bersama 
Engkau dan Roh Kudus, Tuhan, 

sepanjang segala masa. 
Amen.

Agama, kunci 
membangun damai, 
persefahaman dunia



Rupa syaitan sebenar 
dalam diri kita

Dalam bacaan Injil, Yesus 
menceritakan perumpamaan 

tentang seorang kaya yang ber-
pesta setiap hari dan Lazarus, 
seorang pengemis, yang berbar-
ing di luar pintu gerbang rumah 
orang kaya itu. 

Dalam cerita tersebut, kedua-
dua mereka meninggal dunia dan 
berakhir di tempat yang sangat 
berbeza. 

Orang miskin berakhir di pan-
gkuan Abraham, dan orang kaya 
berakhir di Hades.

Sekarang di Hades, orang kaya 
itu mahu orang miskin itu melay-
aninya, tetapi Abraham berkata 
itu tidak mungkin. 

Lazarus juga tidak mungkin 
kembali ke bumi dan memberi 
amaran kepada saudara-mara 
orang kaya itu. 

Tidak, sebaik sahaja kita mati, 
kita akan bertanggungjawab atas 
apa yang kita lakukan dan apa 
yang tidak kita lakukan.

Dalam perumpamaan ini, apa 
yang tidak dilakukan oleh orang 
kaya itulah yang menyebabkan 
kesengsaraannya. 

Kegagalan untuk melakukan 
kebaikan yang sepatutnya kita 
lakukan adalah dosa, dan di situ-

lah letaknya rasa bersalah orang 
kaya tersebut. 

Dia tidak pernah melihat 
Lazarus sebagai manusia lain, 
jadi dia tidak melakukan apa-apa 
untuk meringankan penderitaan-
nya. 

Dia sebenarnya tidak menam-
bah kesakitan Lazarus, tetapi dia 
gagal membantunya.

Kita semua mempunyai orang 
yang berbaring di pintu gerbang 
kehidupan kita. 

Daripada melangkah ke atas 
mereka seperti yang dilakukan 
oleh orang kaya kepada Lazarus, 
kita dipanggil untuk menggunak-
an sumber kita, walau apa pun, 
untuk melayani orang miskin 
dalam hidup kita supaya kita 
juga tidak jatuh dalam dosa.

Dalam pembacaan pertama, 
kita diberitahu tentang bahaya 
kepada iman kita yang boleh dit-
imbulkan oleh kekayaan duni-
awi. 

Amos hidup dalam tempoh 
pembaharuan di Israel. 

Perbuatan yang dikutuk oleh 
Amos adalah ketidakadilan terh-
adap orang miskin, penyalahgu-
naan kuasa dan seksual. 

Bahkan sebagai umat pilihan 

Tuhan, Israel membuktikan 
kepuasan dir i  sendir i  dan 
semuanya demi kebaikan mereka 
sendiri sahaja. 

Tambahan pula, sebahagian di 
Israel menikmati kemewahan 
hidup. 

Akan tetapi yang lain dijual 
sebagai hamba atau didera di 
ladang atau pasar. Oleh itu, 
Amos mengatakan bahawa Israel 
lebih buruk daripada penyemba-
han berhala.

Di samping itu, bacaan kedua 
minggu ini, walaupun tidak 
secara langsung memberitahu 
tentang kekayaan fizikal, menga-
jar kita bagaimana untuk menjadi 
kaya dalam budi pekerti dan cara 
hidup dalam mengikuti Kristus. 

Bacaan ini mengingatkan kita 
bahawa, tanpa mengira keadaan 
kewangan peribadi kita sendiri, 
kita semua boleh bertumbuh 
dalam iman kita dengan melay-
ani orang miskin yang kita temui 
dalam kehidupan seharian kita.

Kekayaanlah yang membu-
takan Israel terhadap perjanjian 
dengan Tuhan pada zaman 
Amos, dan Paulus kini memberi 
amaran kepada Uskup Timotius 
bahawa “beberapa orang yang 

menginginkannya (kekayaan) 
telah menyimpang dari iman dan 
telah menusuk diri mereka den-
gan banyak kesakitan” . 

Surat kepada Timotius yang 
masih muda,  Paulus t idak 
menunjukkan rasa malu untuk 
menggunakan namanya untuk 
menguatkan komitmen Timotius 
dalam menghadapi ajaran palsu 
yang telah muncul di Efesus. 

Semua orang Kristian, dan 
bukan hanya uskup, dipanggil 
kepada ketakwaan, iman, kasih, 
ketabahan, dan kelembutan. 

Tanpa rahmat yang kita terima 
daripada pengakuan iman kita 
dan sakramen, tidak seorang pun 
daripada kita dapat memenuhi 
kriteria itu.

Sama seperti para nabi mem-
beri amaran kepada Israel baha-

wa status istimewanya tidak akan 
melindungi tetapi sebaliknya 
mengutuknya jika ia gagal ber-
tindak selaras dengan rahmat itu. 

Begitu juga berkat rahmat 
yang luar biasa yang kita terima 
dalam sakramen tidak akan men-
jamin keselamatan kita jika kita 
tidak menerima dan berubah. 

Yesus tidak mengatakan baha-
wa kekayaan itu sendiri adalah 
penghalang ke syurga, tetapi 
sebaliknya kita akan bertang-
gungjawab atas kekayaan kita 
dan apa yang kita lakukan den-
gannya. 

Jika kita menyimpannya untuk 
diri kita sahaja, maka ia boleh 
menjadi penghalang kepada 
kehidupan kekal. — Fr Wilson 
Francis, Keuskupan Agung 
Kota Kinabalu 

HARI MINGGU BIASA KE-26
TAHUN C
Amos 6:1.4-7

I TImoTIus 6:11-16
LukAs 16:19-31

Saat kita menolong ... kebaikan itu akan menyelamatkan kita

Apa ada dalam sebuah imej? 
Sesuatu imej boleh melekat 

dalam ingatan kita  dan menyang-
ka ia adalah benar. 

Sebagai contoh, lukisan terk-
enal Leonardo da Vinci tentang 
Perjamuan Terakhir. Pada hari ini, 
jika anda menutup mata anda dan 
cuba membayangkan Perjamuan 
Terakhir, imej dari lukisan Leon-
arda mungkin akan muncul secara 
spontan di fikiran anda, walaupun 
para sarjana telah mengesahkan 
bahawa ia bukanlah gambaran se-
benar Yesus dan murid-muridnya 
duduk di jamuan itu. Begitulah 
kuasa seni.

Malangnya, ini juga berlaku 
ketika kita secara spontan mem-
bayangkan syaitan dan pengusiran 
syaitan. 

Filem tentang kerasukan syaitan, 
seperti Rosemary's Baby, telah 
mencorak imej tertentu dalam diri 
kita. 

Maka, kita membayangkan se-
seorang yang dirasuk syaitan se-
bagai orang yang berwajah hodoh, 
berkerut, penuh benci, terapung 
ke siling, memuntahkan cecair 
berwarna kuning dan menjijikkan  
dari mulutnya, berbau seperti gas 
beracun. 

Gambaran kita tentang pengu-
siran syaitan pula menggambarkan 
seorang paderi yang sangat warak, 
berpakaian hitam tebal, dengan 
stola di lehernya, memanggil nama 
Yesus ketika dia memercikkan air 
suci, dengan syaitan yang menjerit 
kuat ketika dia cuba keluar dari 
badan yang dirasukinya. 

Itulah gambaran kita tentang 
kerasukan syaitan dan pengusiran 
syaitan. Begitulah kuasa seni!

Tetapi, biasanya kerasukan 
syaitan dan pengusiran syaitan bu-
kan begitu sahaja. 

Sesungguhnya, membayangkan 
syaitan dan pengusiran syaitan 
dengan cara itu adalah lebih ber-
bahaya kerana ia tidak membantu. 
syaitan lebih halus dan pengusiran 
syaitan menuntut proses yang tel-
iti.  

Apakah rupa syaitan dalam diri 
kita sebenarnya? Nah, imej wajah 
kusut yang memuntahkan gas be-
racun dan menjerit kebencian se-
benarnya boleh memberi manfaat 
kepada kita. 

Metafora ini membantu gam-
baran kita. Walau bagaimanapun, 
dalam kehidupan sebenar, wajah 
yang berkerut dan dipenuhi keben-
cian terlalu kerap menjadi wajah 
kita sendiri, dan racun yang ter-
muntah dari kita sebenarnya ada-
lah bahasa penuh kebencian yang 
kita lemparkan antara satu sama 
lain semasa kita mengecam ideolo-
gi, politik, moral, dan garis agama 
tertentu. Selain itu,         pengusiran 
syaitan yang diperlukan bukanlah 
percikan air suci tetapi percikan 
Roh Kudus.

Apakah rupa syaitan sebenarn-
ya?

Ada satu perkataan yang sangat 
berkuasa,  yang membawa serang-
kaian syaitan lain iaitu paranoia. 

Paranoia membawa: ketidak-
percayaan, syak wasangka, lebih 
melindungi diri sendiri dan keta-

kutan. Apabila paranoia mengua-
sai kita, kita menjadi curiga dan 
tidak mudah percaya. 

Kita mula melihat semua orang 
seperti mengancam, musuh, dan 
semua naluri semula jadi kita mula 
menekan kita untuk melindungi 
diri sendiri, dan mula memesong-
kan wajah kita dan kita mula me-
muntahkan rasa tidak percaya. 

Ini mungkin syaitan yang pal-
ing sukar untuk dihalau kerana ia 
begitu mendalam tertanam dalam 
diri kita. Bukan kebetulan bahawa 
perkataan metanoia (ringkasan 
cabaran Yesus kepada kita) adalah 
antitesis paranoia.

Kemudian ada syaitan yang ber-
nama “keangkuhan”  yang mem-
buatkan kita sentiasa sedar tentang 
keistimewaan kita sendiri, syaitan 
jenis ini mahu kita berasa sangat 
istimewa, berbanding gembira. 

Syaitan ini selalu membawa ber-
samanya teman yang sangat jahat 
yang dipanggil iri hati, syaitan 

yang melumpuhkan keupayaan 
kita untuk mengkagumi orang lain, 
menghalang kita untuk memberka-
ti mereka, dan tidak berasa teran-
cam oleh kejayaan mereka.

Seterusnya, ada juga syaitan 
kerakusan dan ketamakan. Keban-
yakannya ini bukan hanya meng-
goda kita untuk terlalu menikmati 
makanan atau minuman dan          
mengumpul harta berlebihan. 

Syaitan ini menyuntik kita den-
gan ketamakan untuk pengalaman, 
dengan obsesi untuk minum dalam 
segala-galanya, dengan obsesi un-
tuk menjalin hubungan sosial dua 
puluh empat jam sehari. 

Malah, syaitan kerasukan ini 
membawa kawannya, syaitan 
nafsu; yang mendorong kita men-
jadikan orang lain sebagai objek 
keinginan erotik kita dan dalam 
pelbagai cara lain yang tidak 
menghormati maruah manusia.

Ini adalah syaitan-syaitan se-
benar yang menukar wajah kita 
dan tidak ada satu pun syaitan ini 
yang mengubah wajah kita ke-
lihatan seperti anak kecil dalam 
Rosemary’s Baby, tetapi kesemua 
syaitan ini membuatkan kita me-
muntahkan ketidakpercayaan dan 
kebencian, bukannya kepercayaan 
dan pemahaman.

Bagaimanakah syaitan-syaitan 
ini dapat diusir? Nah, syaitan-
syaitan ini bukan jenis yang bi-
asanya bertindak balas terhadap 
percikan air suci. Ini perlu dibuang 
oleh Roh Kudus.

Kitab Suci menyatakan kepada 
kita bahawa Roh Kudus “me-

neliti segala-galanya”. Kitab Suci 
juga memberitahu kita bahawa 
Roh Kudus bukanlah kuasa ab-
strak yang tidak dapat disedari 
atau diketahui oleh kita. Sto Pau-
lus dalam suratnya kepada orang 
Galatia, memberitahu kita dengan 
tepat siapa dan apakah Roh Kudus 
itu.

Rasul itu bermula dengan via 
negativa, memberitahu kita apa 
itu Roh Kudus dan Roh Kudus 
tidak boleh dikelirukan, dengan 
syaitan-syaitan seperti paranoia, 
ketidakpercayaan, syak wasangka, 
perlindungan diri, ketakutan, kes-
ombongan, iri hati, tamak, rakus, 
dan nafsu. 

Roh Kudus adalah lawan dari 
semua ini. Roh Kudus adalah roh 
amal, sukacita, damai sejahtera, 
kesabaran, kebaikan, kesabaran, 
kesetiaan, kelemahlembutan, dan 
kesucian.

Dua pertentangan tidak boleh 
wujud bersama dalam subjek yang 
sama dan oleh itu eksorsisme sebe-
nar berfungsi dengan cara ini. 

Semakin kita menjalani hidup 
beramal, gembira, damai, mem-
buat pelbagai kebaikan, sabar, 
setia, lemah lembut dan kudus, 
semakin kita mengusir paranoia, 
ketidakpercayaan, ketakutan, ke-
sombongan, kedengkian, ketama-
kan, kerakusan, dan nafsu – dan 
bagi mengurangkan syaitan keben-
cian dan mengurangkan kata-kata 
cemuhan, hasutan dan makian dari 
keluar dari mulut kita. — Hakcip-
ta Terpelihara 1999-2022 @ Fr 
Ron Rolheiser 

Adakah anda 
mempunyai 
persoalan agama, 
Kitab Suci atau ajaran 
Gereja?

Hantarkan 
soalan anda ke:
HERALD
5, Jalan Robertson, 
50150 Kuala Lumpur

Tel: 03-2026 8291

Email: 
liza@herald.com.my

Tanya
Jawab

Menyambut Tubuh Kristus tanpa Komuni Pertama
Soalan: Father, seorang rakan saya semasa 
kanak-kanak dan belum dibaptis, kerana ingin 
tahu, mengikuti Misa Kudus serta pergi mener-
ima komuni. Apakah ini berdosa? - Adrian

Jawaban: Mengenai komuni, Gereja Katolik per-
caya dua hal: pertama, komuni mempersatukan 
kita dengan Tuhan, kerana yang kita santap 
adalah Tubuh dan Darah Tuhan sendiri. 

Kedua, dengan komuni kita disatukan dengan 
seluruh Gereja. “Kerana roti itu satu, maka kita 
semua yang menyantapnya menjadi satu tubuh, 
iaitu Gereja-Nya.”

Itulah maka ia disebut komuni (communio); 
kita bersatu dengan Kristus, dan dengan Gereja-
Nya, iaitu Tubuh Mistik Kristus. Kerana itu 
Sakramen Ekaristi merupakan sakramen inisiasi 
(bersama Baptis dan Krisma).

Menyambut kali pertama adalah saat apabila 
kita  diizinkan menerima komuni. Sebelum 
dapat menyambut Komuni, seseorang itu diper-
siapkan  melalui katekesis persiapan komuni 
pertama, biasanya setelah berumur tujuh tahun, 
agar memahami isi dan buah ekaristi itu (bdk. 
KHK no 97 dan 913-914. lih. No. 777). 

Katekesis itu juga turut dilakukan kepada 
calon baptis dewasa atau umat Kristian lain yang 
mahu menjadi anggota Gereja  Katolik.

Agar menyambut dengan layak dan wajar, 
pertama-tama kita harus dalam keadaan rahmat; 

ertinya tidak dalam keadaan dosa berat (KHK 
916). 

Apabila menyedari kita sedang menanggung 
dosa berat, kita harus mengakui dosa kita, sebe-
lum atau segera sesudah menyambut 
Tubuh Kristus. 

Kedua, kita dilarang menyambut Komuni 
semasa sedang dalam atau mendapat hukuman 
Gereja, misalnya terkena ekskomunikasi atau 
larangan (interdik) (bdk. KHK 912 dan 915). 

Ketiga, kita hendaknya berpantang dari segala 
macam makanan dan minuman, sekurang- 
kurangnya satu jam sebelum komuni, kecuali air 
putih dan ubat-ubatan (KHK no. 919).

Bagaimana dengan orang yang tidak dapat 
menyambut Komuni? Biasanya disebabkan ada 
pelbagai situasi: kerana belum dibaptis (bukan 
Kristian), bukan Katolik (Gereja Protestan atau 
Gereja yang tidak bersatu penuh dengan Gereja 
Katolik) atau umat Katolik yang masih kanak-
kanak. 

Yang belum dibaptis pasti tidak boleh 
menyambut Komuni kerana belum mengimanin-
ya. Orang Kristian bukan Katolik, meskipun 
boleh ikut dalam Perayaan Ekaristi, tetapi tidak 
diperkenankan untuk menyambut komuni. 

Ini adalah kerana, bagi Gereja Katolik peray-
aan ekaristi merupakan tanda dari realiti kesatu-
an Gereja yang penuh, yang meliputi kesatuan 
iman, ibadat dan organisasi. 

Kesatuan penuh itu mencakupi kesatuan den-
gan uskup dan Bapa Suci, yang sering tidak 
diakui oleh anggota Gereja Protestan. Kerana 
kesatuan penuh ini belum tercapai, orang 
Kristian bukan Katolik belum dapat menyambut. 
Jadi hanya yang ada dalam kesatuan yang boleh 
menyambut.

Namun, dengan ketentuan uskup, pengecual-
ian dapat diberikan: pertama untuk Gereja Ritus 
Timur dan Gereja-gereja Ortodox, di mana 
Perayaan Ekaristi diimani secara sama, khusus-
nya bila mereka tidak dapat menemukan pelayan 
Gerejanya sendiri (bdk. KHK. 844§3). 

Izin juga diberikan kepada umat Kristian lain 
dalam keadaan bahaya mati atau dalam keadaan 
mendesak lain yang ditentukan oleh Uskup atau 
Konferensi Para Uskup (bdk. KHK. 844§4). 

Jadi berdosakah menerima komuni sebelum 
sambut pertama? Intinya kita harus menerima 
dengan layak dan murni. 

Kita layak menerima Komuni apabila kita 
bebas dari dosa sakrilegi, iaitu dosa kerana 
menghina benda kudus. Itu terjadi kalau kita 
tidak menyiapkan diri dengan baik, atau 
menyambutnya dalam keadaan dosa berat, atau 
bahkan menghinanya. Maka memang sebaiknya 
umat yang sudah menyambut Komuni Pertama, 
terus  menyambut Yesus dengan iman, seperti 
menjamu Tuhan sendiri dalam rumahnya. — Fr 
Gregorius Hartanto MSC, hidupkatolik

GEORGETOWN: Tekanan adalah perasaan 
semula jadi yang tidak dapat menghadapi 
peristiwa tertentu  dalam kehidupan. Ia 
boleh menjadi reaksi negatif fizikal, mental 
atau emosi, dan jika tidak diberi perhatian, 
ia boleh bertambah kronik.

Memandangkan ramai yang bergelut den-
gan tekanan  pasca pandemik, Fr Charles 
Chin, yang merupakan Paderi di Gereja St 
Micheal, Alor Setar, memperkenalkan sem-
ula program retret meditasi 20 jam bertajuk 
“Seni Mengawal Tekanan” selepas tertang-
guh selama dua tahun.

Gereja Risen Christ, Air Itam adalah yang 
pertama menganjurkan sesi dua hari terse-
but, dihadiri seramai 24 orang. 

Sesi ini juga telah diadakan di Gereja 
Nativity of the Blessed Virgin Mary, But-
terworth pada Sept 16 dan 17, dan Katedral 
Roh Kudus, Pulau Pinang pada Sept 24 - 25. 

Sebagai fasilitator retret, Fr Charles men-

jelaskan kepada para peserta bahawa be-
liau hanya dapat memberi bimbingan, iaitu 
teknik yang logik, boleh difahami dan boleh 
dikenal pasti.

Teknik yang digunakan dalam “Seni Me-
lepaskan Tekanan” adalah berbentuk ben-
tuk meditasi di mana peserta dibimbing 
cara melepaskan tekanan dari dalam diri 
mereka. 

Terdapat banyak cara untuk melepaskan 
tekanan misalnya: menyanyi, berjalan pagi, 
menghabiskan masa berkualiti bersama 
anak-anak atau orang tersayang anda, atau 
melakukan apa-apa perkara yang baik yang 
anda suka lakukan. Menurut Fr Charles, ia 
terpulang kepada individu.

Meskipun tekanan hidup ini boleh me-
muncak, kerana kita tidak pernah tahu bila 
kemalangan, kesukaran atau bencana akan 
berlaku, Fr Charles memberi keyakinan ke-
pada para peserta dengan petikan dari Injil 

Yohanes 14:27, di mana “Yesus berkata, 
damai sejahtera Ku tinggalkan bagimu, 
damai sejahtera-Ku Kuberikan kepadamu” 
, dan dari Lukas 17:21, Yesus bersabda, 
“Kerajaan Tuhan ada di dalam kamu”.

Ada kalanya kita tidak dapat merasakan 
damai dan kasih Tuhan disebabkan peris-
tiwa pahit masa lalu, yang berada di  alam 
bawah sedar kita.  

Program seperti “Seni Melepaskan Te-
kanan” boleh membantu secara beransur-
ansur, menghapuskan kesakitan lampau dan 
membantu meleraikan tekanan yang mene-
kan kita.  

Fr Charles menggalakkan para peserta  
untuk bermeditasi sekurang-kurangnya 
setengah jam setiap hari, bagi mendapatkan 
hasil yang diinginkan. 

Meditasi sekurang-kurangnya 20 minit sehari dapat membantu mengurangkan tekanan. 

KOTA KINABALU: Lebih 600 ahli Legion 
of Mary (LOM) berkumpul untuk meraikan 
Ulang Tahun ke-100 LOM di Gereja Mary 
Immaculate, Bukit Padang, Sept 3 lalu. 

Sambutan satu abad itu dirayakan di se-
luruh dunia pada Sept 7,  tahun lalu, namun 
disebabkan pandemik, ia terpaksa ditang-
guhkan. 

Selepas negara beralih ke fasa endemik 
dan sekatan ditarik balik tahun ini, LOM 
tempatan mula berkumpul untuk aktiviti 
fizikal pertama mereka.

Perayaan Ulang Tahun ke-100 LOM ini 
diraikan dengan Misa Kudus yang dip-
impin oleh Uskup Agung John Wong dan 

Fr Gilbert Marcus, Pembimbing Rohani 
kerasulan LOM, Fr Paul Lo, dan Fr Saimon 
William.

Presiden, Komitium Kota Kinabalu, Sdri 
Margaret Ng berkata, “Kami sangat bersy-
ukur kerana kami dapat melakukannya se-
belum ulang tahun ke-100 berakhir!”

Hadir sama dalam acara ini ialah Pem-
impin Umum, Kongregasi Sisters of the 
Immaculate Conception (FSIC), Mother 
General Frances Mani, ahli-ahli Komitium 
Kota Kinabalu, empat kuria, 15 senior dan 
tiga praesidium junior dari seluruh Keusku-
pan/Agung Kota Kinabalu dan Sandakan. 
— sumber Catholic Sabah 

Ulang Tahun LOM ke-100 di KK, 
menjadi wajah Gereja  yang peduli 

Perwakilan Komitium, Kuria dan presidium membawa masuk panji-panji ke dalam Gereja. 

Seni menangani tekanan untuk 
kesihatan mental lebih baik 

Sahabat kecil Yesus
Lengkapkan petikan Injil Lukas 
16: 19-31 di bawah. 

Ada seorang ______ 
yang selalu berpakaian 
________ ungu 
dan kain _______, 
dan setiap hari  ia 
bersukaria dalam 
______________  
(Lukas 16:19) 

Dan ada seorang 
_____________

bernama 
___________, 

badannya 
penuh dengan 

_________. 

berbaring dekat _______ rumah orang kaya 

itu,  dan ingin ____________ laparnya dengan 

apa yang _________ dari meja orang kaya itu. 

Malahan ______________ datang dan 

menjilat kudisnya (Lukas 16:20-22)

Kemudian matilah orang 

miskin itu, lalu dibawa 

oleh ________________ke 

pangkuan __________. 

(Lukas 16:22) 

Apakah yang terjadi seterusnya kepada 
Lazarus dan orang kaya itu? Potong 

jawaban yang tidak benar.   

Orang kaya itu juga mati/
pengsan, lalu dikubur/
dihantar ke hospital. 

Dan sementara dia 
menderita/duduk 

sengsara di alam maut ia memandang ke atas/
Timur, dan dari jauh dilihatnya Abraham/Musa, 
dan Lazarus/Yesaya duduk di pangkuannya.

Lalu dia berseru, katanya: Bapa Abraham/Musa, 
kasihanilah aku. 

Suruhlah Lazarus/
Yesaya, supaya dia 
mencelupkan hujung 
jarinya/rambutnya 
ke dalam air/ais 
dan menyejukkan 
lidahku, sebab aku 
sangat kesakitan 
dalam nyala api ini.

Sakramen-sakramen Inisiasi Gereja Katolik. Suaikan dengan 
gambar yang betul. 

l

l

l

Hello adik-adik,

Apa khabar? Injil pada hari 
Minggu ini mengisahkan ten-
tang seorang kaya dan La-
zarus yang miskin.
Orang kaya itu hidup 

mewah, selalu berpesta dan 
makan makanan yang lazat. 
Tetapi Lazarus yang mis-

kin, kelaparan, tubuhnya 
penuh dengan kudis serta 
berharap dapat makan sisa 
makanan yang jatuh dari 
meja orang kaya itu.
Akhirnya kedua-duanya 

meninggal dunia. Tetapi La-
zarus telah dibawa ke syurga 
dan hidupnya amat bahagia.
Orang kaya itu pula dibawa 

ke tempat yang panas dan 
berapi. Dia sangat mender-
ita. 
Orang kaya itu memandang 

dari jauh, Lazarus yang 
sungguh berbahagia di syur-
ga lalu dia memohon kepada 
bapa Abraham agar Lazarus 
dapat mencelupkan jarinya 
ke dalam air dan menyejuk-
kan lidahnya kerana dia san-
gat menderita. 
Namun Abramah berka-

ta, “Anak, ingatlah, baha-
wa engkau telah menerima 
segala yang baik sewaktu 
hidupmu, sedangkan Lazarus 
segala yang buruk. Sekarang 
dia mendapat hiburan dan 
engkau sangat menderita”.
Adik-adik, semoga kisah 

dalam Injil ini mendorong 
kita untuk selalu bermurah 
hati dan membantu mereka 
yang miskin, sakit dan me-
merlukan.Amen.

Salam Sayang
Antie Melly 

Mari mewarna 

Pujilah Tuhan  dalam tempat kudus-Nya! 
Pujilah Dia dalam cakrawala-Nya yang kuat! 
Pujilah Dia kerana  segala keperkasaan-Nya, 
pujilah Dia sesuai dengan kebesaran-Nya yang 

hebat! (Mazmur 150:1-2)

Sakramen 
Penguatan

Sakramen 
Ekaristi

Sakramen 
Pembaptisan

Pesta Koir Belia Keuskupan Keningau 2022 julang 
tema keharmonian alam dan perkahwinan 

MEMBAKUT: Pesta Koir Belia 2022 yang 
berlangsung di Gereja St.Patrick Memba-
kut pada September 3 telah menghimpun-
kan lebih 300 belia Katolik dari sembilan 
paroki dan satu mission di Keuskupan 
Keningau. 

Para peserta Koir Belia mempertan-
dingkan lagu-lagu ciptaan mereka sendiri 
berdasarkan dua tema yang ditetapkan 
oleh penganjur iaitu Keharmonian Alam 
Ciptaan Tuhan (KACT) dan Perkah-
winan. 

Koordinator Pesta Koir Belia 2022, 
Sdra  Roney Alfred Eming dalam ucapan-
nya menjelaskan bahawa kedua-dua tema 
Pesta Koir ini adalah keperluan mendesak 
Gereja masa kini.

"Pada masa ini, kita perlu disedarkan 
kembali akan tanggungjawab kita sebagai 
belia, untuk menjaga alam ciptaan Tuhan 
yang semakin menghampiri pada kemus-
nahan. Manakala tema "Perkahwinan' 
juga diangkat dalam Pesta Koir ini bagi 
memperbanyakan lagi koleksi lagu pekah-
winan yang boleh digunakan dalam Misa 
Kudus dan Upacara Pemberkatan Perkah-
winan, memandangkan lagu-lagu seum-
pama ini masih kurang dalam Gereja kita."

Pembimbing Rohani Komisi Kerasu-
lan Belia Katolik Keukupan Keningau, Fr 
Ronnie Luni dalam ucapan perasmiannya 
mengungkapkan harapannya agar Pesta 
Koir Belia 2022 dapat menghidupkan se-
ruan Bapa Suci Fransiskus untuk meng-
hidupkan Gereja sinodal dalam semangat 
menjaga KACT dan menghargai setiap 

peribadi kerana setiap kita adalah ciptaan 
Tuhan dan Tuhan sungguh-sungguh    
mengasihi kita.

Pesta Koir Belia Keuskupan Keningau 
2022 merupakan program Komisi Kera-
sulan Belia yang pertama yang melibat-
kan perhimpunan fizikal belia yang ramai 
setelah pandemik. 

Persembahan koir yang ditampilkan 
bukan sahaja memberi peneguhan ke-
pada yang hadir, malah turut menjangkau 
ribuan penonton atas talian melalui la-
man Facebook dan Youtube Komisi Belia 

Keuskupan Keningau.
Paroki St.Theresa Tambunan telah 

dinobatkan sebagai Juara Pesta Koir Belia 
2022 sekaligus mempertahankan kejua-
raan mereka buat kali kelima di peringkat 
keuskupan.

Naib juara disandang oleh Katedral 
St.Francis Xavier Keningau dan Paroki 
Roh Kudus Sook memperolehi tempat 
ketiga. 

Anugerah lirik terbaik lagu untuk tema 
KACT diangkat oleh Katedral St.Francis 
Xavier dan anugerah lirik terbaik lagu 

untuk tema Perkahwinan dimenangi oleh 
Paroki Holy Cross Toboh. 

Terdapat juga beberapa anugerah khas 
yang diberikan iaitu Konduktor Ter-
baik (Holy Cross Toboh Tambunan), 
Penampilan Terbaik (St.Yohanes Pem-
baptis Sipitang) dan Etika Terbaik (St.
Patrick Membakut).

Pada akhir Pesta Koir Belia 2022, Paro-
ki St.Anthony Tenom diumumkan se-
bagai Tuan Rumah Pesta Koir Peringkat 
Keuskupan Keningau yang akan datang. 
–  Caroline Liew

Juara Pesta Koir Belia Keuskupan 2022, St Theresa Tambunan, mempertahankan kejuaraan mereka lima tahun berturut-turut. 

PULAU PINANG: Genesis Youths of Mercy 
(GYM) dari Gereja Kerahiman Ilahi (CDM) 
menjalani acara menarik baru-baru ini se-
bagai persiapan Perayaan Hari Belia Keusku-
pan Pulau Pinang pada bulan Oktober nanti.

Dengan tema, “Kembali ke Masa Depan”, 
program ini disertai lebih 200 orang belia. 

Sesi pertama program sehari ini, “Rev-
elations” yang melibatkan perbincangan 
dalam kumpulan dengan menggunakan 
telefon mudah alih dan alat dalam talian 
untuk merekodkan pelbagai pendapat para 
peserta.

Belia berkongsi pelbagai topik - dari 

kenangan manis semasa zaman kanak-
kanak sehinggalah perkongsian jujur mere-
ka tentang bagaimana gereja telah menyak-
iti mereka. 

Para belia mencurahkan isi hati mereka 
dalam kumpulan mereka dan curahan tan-
pa nama itu ditayangkan secara langsung 
pada skrin di sebelah salib di gereja, untuk 
menyampaikan mesej lantang mereka ten-
tang perubahan yang mereka ingin lakukan 
dalam iman mereka.

Salah satu sesi menarik dalam program 
itu ialah “Genesis Lab” yang bermatlamat 
memperkenalkan kemahiran baharu yang 
dapat dimanfaatkan oleh belia 

“Genesis Lab” terdiri daripada tiga sesi: 
1. Code Genesis (oleh Andrea Gonzales): 
Pengenalan kepada pengekodan melalui 
pocket Code. Belia belajar memprogram-
kan permainan mudah alih pada telefon 
mereka - yang boleh digunakan sebagai 

“ice breaker” untuk program-program 
paroki mereka, diikuti dengan pengekodan 
aplikasi bacaan Alkitab yang mudah.
2.Studio Genesis (oleh Adrian Oyog): Sesi 
mengenai siaran langsung yang mem-
bimbing belia belajar tentang pembelian 
peralatan untuk kualiti audio dan visual 
terbaik berdasarkan bajet, untuk kegu-
naan peribadi (Vlog, TikTok, reels, dan 
sebagainya) dan gereja (siaran langsung 
Misa)
3. Genesis Concept (oleh Christine Sum 
dan Angelli Raj Kaur): Sesi mengenai me-
dia sosial dan pemasaran digital. 
Dalam sesi ini, peserta belajar tentang 
teknik berbeza untuk meningkatkan 
penglibatan dalam platform media sosial 
peribadi dan pelayanan mereka.
Program ini diakhiri dengan Misa Ku-

dus yang dipimpin oleh Uskup Sebastian         
Francis.

Kaum muda optimumkan media digital untuk penginjilan 

NUR-SULTAN, Kazakhstan: Sri Paus Fran-
siskus tiba di Kazakhstan pada hari Selasa, 
September 13,  untuk Kunjungan Aposto-
liknya yang ke-38 di luar Itali. Pada hari 
ketibaannya, Bapa Suci bertemu dengan 
Pihak Berkuasa, Masyarakat Sivil, dan para 
Pegawai Diplomatik di Nur-Sultan.

Dalam pertemuan itu, Bapa Suci berte-
rima kasih kepada mereka dan mengatakan 
bahawa beliau adalah “penziarah damai, 
yang mempromosikan dialog dan kesatuan.” 

Prelatus itu menekankan dunia kini san-
gat memerlukan keamanan dan memu-
lihkan keharmonian. Bagi menunjukkan 
penekanannya terhadap keamanan, Sri Paus 
menggunakan alat tradisional Kazakhstan, 
“dombra” iaitu salah satu simbol terpenting 
Kazakhstan, sebagai contoh. 

Dombra, alat muzik tradisional tersebuit 
muncul pada Zaman Pertengahan, sering 
digunakan sejak berabad-abad, “Sebagai 
simbol keharmonian dalam kemajmukan. 
Iramanya mengingatkan anda kepada ne-
gara anda bahawa di tengah-tengah peruba-
han ekonomi dan sosial yang pesat hari ini, 

dombra adalah ‘ikatan’ yang menghubung-
kan masyarakat moden mengenai perjuan-
gan, penderitaan dan kemanusiaan para 
pendahulu kita.”

550 kumpulan etnik dan lebih 80 ba-
hasa yang terdapat di Kazakhstan, dengan 
kepelbagaian sejarah dan tradisi budaya dan 

agama mereka, menjadikan Kazakhstan “se-
buah makmal berbilang etnik, budaya, dan 
agama yang unik dan memperlihatkan pang-
gilan khasnya, iaitu menjadi sebuah negara 
perjumpaan.”

Oleh itu, Bapa Suci menekankan kembali 
matlamat kunjungannya ke negara itu  — 

untuk kepentingan dan mendesaknya per-
anan agama-agama untuk menyumbang, 
sebagai saluran terbaik untuk kewujudan 
masyarakat harmoni dan kebebasan beraga-
ma.

Uskup Roma itu juga menyatakan ba-
hawa perkataan “Kazakh” sendiri merujuk 
kepada berjalan dalam kebebasan dan ke-
merdekaan. 

Sangti Papa turut menghargai dasar Ka-
zakhstan yang menolak tegas senjata nuk-
lear dan usaha kerajaan itu dalam mengu-
ruskan tenaga serta ekologi.

Pada akhir ucapannya, Sri Paus Fransis-
kus berterima kasih kepada semua pihak 
berwenang dan diplomatik kerana men-
jalankan tanggungjawab utama mereka 
demi kebaikan bersama. 

"Saya mengungkapkan kegembiraan 
saya berada di sini dan kesiapan saya untuk 
menemani kalian dalam doa dan menyokong 
setiap usaha anda yang dilakukan untuk me-
mastikan masa depan yang sejahtera dan 
harmoni di negara yang hebat ini,” kata Sri 
Paus Fransiskus. — media Vatikan 

Sri Paus Fransiskus menyampaikan ucapan di hadapan para pegawai sivil dan diplomatik di  Kazakhstan.

Salib Suci Yesus mengajar kita pengampunan bukan kebencian
NUR-SULTAN: Meskipun komuniti Katolik 
di Kazakhstan hanya 1% daripada penduduk 
negara itu, Misa Kudus yang dipimpin oleh 
Sri Paus Fransiskus di Pusat EXPO Nur-Sul-
tan pada September 14 lalu, dihadiri puluhan 
ribu umat.

Merayakan Pesta Kemenangan Salib Suci, 
Sri Paus Fransiskus mengatakan dalam ho-
milinya, “hari ini kita merayakan Pesta Ke-
menangan Salib Suci, kerana di atas kayu 
Salib, Yesus menanggung semua dosa dunia 
dan mengalahkan kuasa kegelapan dengan 
cinta kasih-Nya.”

Bapa Suci menyampaikan renungan 

pembacaan pertama dari Kitab Bilangan, 
di mana terdapat dua imej bertentangan, 
“ular yang menggigit” dan “ular yang me-
nyelamatkan.” 

“Semasa dalam perjalanan melalui padang 
pasir ke Tanah Suci, orang Israel kehilangan 
kepercayaan mereka kepada Tuhan dan telah 
dipatuk oleh ular yang mematikan.”

“Bahagian pertama naratif itu,” kata Sri 
Paus Fransiskus, “meminta kita untuk me-
meriksa dengan teliti detik-detik dalam ke-
hidupan peribadi dan masyarakat kita, apa-
bila kepercayaan kita kepada Tuhan dan satu 
sama lain telah gagal.”

Bapa Suci juga mengingatkan “jenis lain 
‘gigitan’ yang menyakitkan” yang dideritai 
di Kazakhstan, termasuk keganasan, penga-
niayaan ateistik, dan serangan terhadap ke-
bebasan peribadi dan maruah manusia.

Katanya, “Kedamaian tidak pernah dica-
pai sekali untuk selama-lamanya. Ia men-
untut komitmen semua pihak, jika mahu 
negara ini terus berkembang dalam “persau-
daraan, dialog, dan persefahaman.”

“Namun, sebelum itu, kita perlu memper-
baharui iman kita kepada Tuhan: untuk meli-
hat ke atas, untuk melihat kepada-Nya, dan 
untuk belajar dari kasih-Nya yang universal 

dan tersalib,” tegas Sri Paus Fransiskus. 
Kemudian, dalam naratif kedua, Sri 

Paus menerangkan tentang “ular yang me-
nyelamatkan”, seperti Yesus datang di antara 
kita, diangkat di atas Salib seperti ular gang-
sa yang dibangkitkan Musa di padang pasir.

“Menghadapi kesengsaraan kita, Tuhan 
memberi kita cakrawala baru,” kata Sri  
Paus Fransiskus. “Jika pandangan kita tetap 
tertuju pada Yesus, sengat kejahatan tidak 
dapat lagi menguasai kita, kerana di kayu 
Salib, Dia telah mengambil racun dosa dan 
kematian, dan menghancurkan kuasa pe-
musnah mereka.”  — media Vatikan 

VATIKAN: Sempena Hari Migran dan Perantau 
Sedunia ke-108, Sri Paus Fransiskus mengatakan 
umat manusia harus membangun masa depan 
dengan bantuan orang-orang yang telah mening-
galkan rumah atau tanah air mereka demi men-
cari kehidupan yang lebih baik.

“Membangun masa depan dengan para migran 
dan perantau bererti mengakui dan menghargai 
sumbangan mereka, biarpun kecil, dalam proses 
pembangunan.”

Hari Migran Dan Pelarian Sedunia ke-108, 
yang dirayakan Gereja pada September 25, ta-
hun ini. Bapa Suci memfokuskan pesannya pada 
makna “perjalanan” umat manusia untuk men-
cari tanah air syurgawi kita yang sejati.

Kerajaan Tuhan, katanya, sudah ada dalam 
diri mereka yang telah menerima keselamatan di 
dalam Yesus Kristus.

Pada masa kita melakukan perjalanan menuju 
pemenuhan Kerajaan Tuhan, setiap orang harus 
berusaha untuk melakukan pertobatan periba-
di, untuk mengubah dunia kita dan membantu 
“sepenuhnya sesuai dengan rencana ilahi.”

Sri Paus Fransiskus menyesali tragedi yang se-
dang berlangsung dalam sejarah manusia, yang 
mengingatkan kita bahawa kita masih jauh dalam 
menempuh jalan menuju “tempat kediaman Tu-
han bersama umat manusia.”

“Mengingat apa yang telah kita pelajari dalam 

kesengsaraan akhir-akhir ini, kita dipanggil untuk 
memperbaharui komitmen kita untuk memban-
gun masa depan yang semakin sesuai dengan 
rencana Tuhan tentang dunia di mana setiap 
orang dapat hidup dalam damai dan bermarta-
bat,” ujar Sri Paus Fransiskus dalam pesannya.

Sangti Papa mengatakan, kita dapat maju 
sepanjang perjalanan itu dengan mencari “kebe-
naran Kerajaan Tuhan” dan menerima Injil cinta” 
dalam keselamatan Kristus.

Prelatus itu mengatakan bahawa membangun 
masa depan dengan para migran dan pelarian  
melibatkan pengiktirafan nilai dan potensi mere-
ka di negara tempat tinggal mereka yang baru.

Misalnya para migran dan pelarian menawar-

kan sumber pertumbuhan sosial dan ekonomi 
yang berharga bagi negara-negara di mana mere-
ka berlindung. 

Seperti yang diramalkan Nabi Yesaya dalam 
sebuah penglihatan, orang asing tidak boleh 
dianggap sebagai “penyerbu atau perosak”, 
melainkan sebagai “pekerja yang rela” untuk 
masyarakat yang lebih baik.

Malah, migran juga dapat memberi energi 
pada kehidupan komuniti gereja yang menyam-
but mereka. 

“Berbagi ekspresi iman dan devosi memberi 
kita kesempatan istimewa untuk mengalami leb-
ih sepenuhnya Katolik,” kata Sri Paus. — media 
Vatikan 

Bersama para migran mencari kebenaran Kerajaan Tuhan 
Tuhan, jadikanlah kami 

pembawa harapan,
sehingga di mana 

ada kegelapan,
cahayamu mungkin bersinar,

dan di mana ada keputusasaan,
kepercayaan di masa depan 

dapat terlahir kembali.

Tuhan, jadikanlah kami 
alat keadilan-Mu,

sehingga di mana ada
 pengucilan, persaudaraan 

dapat berkembang,
dan di mana ada keserakahan, 

semangat berbagi 
dapat tumbuh.

Tuhan, jadikanlah kami 
pembangun Kerajaan-Mu,

bersama dengan para migran 
dan perantau dan dengan 

semua yang tinggal di 
pinggiran.

Tuhan, mari kita belajar betapa 
indahnya itu untuk hidup 
bersama sebagai saudara. 

Amen.

Doa untuk para 
migran dan perantau 

Migran dan perantau sering dianggap “penyerbu atau perosak” semasa cuba melintasi sempadan. 

Kunjungan Apostolik Sri Paus Fransiskus ke Kazakhstan, Sept 13-15, 2022

Saya datang sebagai penziarah damai, 
mempromosi kesatuan — Fransiskus



Vincent, merupakan 
anak kepada petani 

miskin di Perancis, dilahir-
kan pada tahun 1581. 
Vincent, semasa kecil, san-
gat cerdik maka bapanya 
menghantarnya belajar di 
seko lah .  Pend id ikan 
menyebabkan Vincent ber-
jaya menjadi seorang paderi. 

Pada mulanya, Vincent diberi jabatan pen-
ting sebagai guru kepada anak-anak orang 
kaya. Pada suatu hari, dia memberikan sakra-
men terakhir kepada seorang petani miskin.

Petani itu sempat membuat pengakuan dosa 
kepada Fr Vincent. Sejak itu, Fr Vincent sedar 
akan keperluan kaum miskin. Maka dia selalu 
berkhutbah, mempersembahkan Misa dan 
mengadakan Sakramen Pengakuan. 

Vincent juga membentuk sebuah kongregasi 
imam yang secara khusus bekerja untuk kaum 
miskin (dikenali sebagai  nama Kongregasi 
Misi atau Lazaris).

Beliau bersama St Louise de Marillac 
mendirikan Kongregasi Para Sister Puteri 
Kasih, PK. Mereka mendirikan rumah-rumah 
sakit serta pusat perlindungan anak-anak yatim 
serta warga emas.

Vincent selalu merendahkan hati ,                 
mengatakan meskipun dia selalu berbuat keba-
jikan, tetapi  “Jika bukan kerana kasih karunia 
Tuhan, aku ini seorang yang keras, kasar serta 
mudah marah,” katanya. 

Vincent de Paul wafat di Paris pada 
September 27, 1660. Beliau dinyatakan kudus 
pada tahun 1737 oleh Paus Klemens XII. 

Kenali 
Santo Anda 

Sto Vincent de Paul 
~September 27~

7HERALD September 25, 2022 BAHASA MALAYSIA

Michael, Gabriel dan Rafael adalah malaikat 
yang melindungi manusia. Ada sedikit ki-

sah mereka dalam Kitab Suci.
Nama Michael bererti, “Siapa dapat                  

menyamai Tuhan?” Tiga kitab dalam Kitab Suci 
iatu  Daniel, Wahyu dan Surat Yudas ada menye-
but Sto Michael. 

Dalam Kitab Wahyu bab 12:7-9, kita mem-
baca tentang suatu pertempuran besar yang terja-
di di syurga. Michael dan malaikat-malaikatnya 
berperang melawan Syaitan. Michael menjadi 
pemenang kerana setia kepada Tuhan. Kita dapat 
mohon bantuan Sto. Michael untuk menjadikan 
iman kita teguh dan dalam mempraktikkan iman 
Katolik kita.

Nama Gabriel bererti “Tuhan kemenan-
ganku”. Gabriel menyampaikan pewartaan 
gembira kepada Maria bahawa dia akan menjadi 
Bonda Juruselamat kita. Gabriel juga menyam-
paikan khabar kepada Zakharia bahawa dia dan 
Elisabet akan dikarunia seorang anak yang akan 
dinamai Yohanes. 

Kita dapat mohon bantuan Sto. Gabriel untuk 
menjadikan kita pembawa warta, seorang utusan 
Tuhan seperti dirinya.

Nama Rafael bererti, “Tuhan menyembuh-
kan”. Kisah Rafael terdapat dalam kitab Tobit 
di mana dia memberikan perlindungan serta           
penyembuhan bagi mata Tobit yang buta. 

Rafael kemudiannya menyatakan jati dirinya 
yang sebenarnya kepada Tobit. Dia menyebut 
dirinya sebagai salah satu tujuh malaikat yang 
melayani Tuhan. Kita dapat mohon bantuan Sto 
Rafael untuk melindungi kita dalam perjalanan 
dan untuk orang yang sakit.

Para Malaikat Agung
~ September 29 ~

Elvost Lunchi, calon paderi 
Mill Hill Missionaries 
kedua dari Sabah 

PAPAR: Elvost Lunchi, anak kepada pa-
sangan  Catherine Telin Lahindun dan 
Lunchi Linjanun, berasal dari Kg Sabandil, 
Papar Sabah, ditahbis sebagai diakon un-
tuk kongregasi St Joseph’s Missionary So-
ciety of Mill Hill pada Sept 24 di Katedral 
Ngong, Kenya.

Elvost ditahbis bersama 11 orang semi-
narian Mill Hill lain ditahbis sebagai dia-
kon oleh Nunsio Apostolik ke Kenya dan 
Selatan Sudan, Uskup Agung Hubertus 
Matheus Mariavan Megen. 

Dengan tema, "Dia menetapkan dua be-
las orang untuk menyertai Dia dan untuk 
diutus-Nya memberitakan Injil" (Markus 

3:14), Diakon Elvost memulakan pem-
bentukan kepaderiannya pada tahun 2013, 
dengan memasuki Tahun Inisiasi, di Cath-
olic Diocesan Center, Kota Kinabalu. Pada 
tahun berikutnya, beliau menyambung 
pengajian dalam Tahun Falsafah di Semi-
nari Tinggi Sto Petrus, Kuching.

Kemudian pada tahun 2015-2017,  beliau 
menyertai Mill Hill Basic Formation and 
Philosophy di Iloilo, Filipina. 

Selepas itu, pada tahun 2017, beliau 
mengambil Ijazah Teologi di Universiti 
Tangaza, Kenya.

Elvost kemudiannya menjalani program 
misi di Pakistan selama dua tahun iaitu 

pada tahun 2017-2019. 
Kini, Diakon Elvost meneruskan Ijazah 

Teologi di Universiti Tangaza, Kenya yang 
dijangka berakhir pada tahun 2023.

Perkongsian Diakon Elvost Lunchi:

Perjalanan menyahut panggilan kepaderian 
melibatkan renungan yang mendalam, 

dan ia merupakan satu proses yang berteru-
san. 

Saya menyertai Mill Hill Missionaries ke-
rana Tuhan sendiri, juga dalam keinginan 
saya untuk melakukan apa yang Tuhan ke-
hendaki. 

Sepanjang proses renungan, hati saya ter-
buka dan terpanggil untuk melayani ‘mereka’ 
yang sangat memerlukan dan berada di situ-
asi atau kawasan yang terpencil atau sukar 
dicapai di seluruh dunia. 

Mill Hill Missionaries adalah instrumen 
Tuhan dalam membawa Khabar Gembira 
Yesus Kristus bagi 'mereka' ini. 

Sebagai anak jati Sabah, di mana iman  ge-
reja dibawa dan dibangunkan melalui capaian 
missionari khususnya Mill Hill Missionaries, 
saya sentiasa diingatkan untuk bersyukur 

pada Tuhan atas segala berkat berlimpah 
yang diberikan kepada umat-Nya di Sabah. 

Saya melihat bahawa berkat Tuhan me-
limpah dan gereja Katolik telah membuah-

kan hasil dan mencapai kematangan iman, 
di mana ramai telah menyahut panggilan un-
tuk melayani di keuskupan dan juga di luar 
keuskupan.

Mengapa Mill Hill Missionaries? 

Diakon Elvost bersama kanak-kanak (Pontifical Missionary Childhood) Rongai, Kenya

KUCHING: Keuskupan Agung Kuching 
menganjurkan Hari Rekoleksi Bersama 
(HRB) pada September 3, 2022 melalui 
Zoom bersama paderi, religius, majlis pas-
toral paroki dan pemimpin awam.

Separuh daripada 300 peserta menyertai 
dalam talian, manakala yang lain, hadir se-
cara fizikal di lokasi HRB. 

Uskup Agung Simon Poh mengongsikan 
tentang Perhimpunan Pra-Sinode baru-ba-
ru pada bulan Julai lalu.

Prelatus itu juga mengumumkan bebera-
pa tarikh penting iaitu Perhimpunan Pas-

toral Keuskupan Agung Kuching (KAPA) 
kali kedua akan berlangsung pada 1-2 Ok-
tober, dan Ulang Tahun Ke-50 Federasi 
Persekutuan Uskup-uskup Asia (FABC) 
dijadualkan berlangsung di Bangkok pada 
12-30 Oktober. 

“Apakah yang dikatakan oleh Roh Kudus 
kepada Gereja hari ini? Kita dipanggil un-
tuk BERDOA, MERENUNG, MENDEN-
GAR satu sama lain dan kepada ROH KU-
DUS.” Dengan melakukan ini, apa yang 
kita cadang dan rancangkan bukan hanya 
dari kebijaksanaan dan pengetahuan manu-

sia tetapi adalah selaras dengan apa yang 
Tuhan kita kehendaki untuk Gereja-Nya, 
paroki kita dan keluarga kita,” jelasnya.

Uskup Agung Simon berkata wabak itu 
telah menerangkan isu-isu seperti rancan-
gan penggantian dan keperluan untuk men-
cari orang yang saleh untuk berkhidmat 
kepada Gereja; masalah sosial, penganggu-
ran, dan peningkatan dalam isu kesihatan 
mental dan bunuh diri, hanya untuk me-
namakan beberapa.

Dengan pembukaan semula semua ger-
eja, prelatus itu terus menggalakkan umat 
agar “MENDENGAR hatimu dan MEN-
CARI TUHAN" dan tidak terlalu terbe-
ban mengatur program sebaliknya melihat 
sama ada pelayanan kita “bekerja untuk 
Tuhan dan gereja.” 

Sudah tiba masanya untuk kita me-
luangkan masa dalam doa untuk membina 
hubungan peribadi dengan Yesus, supaya 
terus berhubung dengan-Nya, kerana 
Yesus adalah “anggur kita yang sejati” dan 
“kita akan mengambil kehidupan daripada-
Nya dan kemudian berbuah.” — sumber                       
Today’s Catholic  

“Hari Rekoleksi Bersama” amati apa yang 
Roh Kudus mahu katakan kepada Gereja

Para peserta menumpukan perhatian dalam salah satu sesi. 



PERMOHONAN DOA SRI PAUS (SEPT) 
Untuk Hukuman Mati: 

Kita berdoa agar hukuman mati yang melanggar  
martabat manusia,dapat dihapuskan secara 

undang-undang di setiap negara.
September 25, 2022

KENINGAU: Kerelaan untuk melafazkan 
kaul kekal adalah kerana kekuatan dan be-
las kasihan dari Tuhan," kata Sr. Gloria of 
Our Lady of Perpetual Help, OSC yang 
melafazkan kaul kekal religusnya pada 
Sept 3, 2022 di Rumah Retret Keuskupan 
Keningau, Tatal.  

Upacara pelafazan kaul kekal ini                   
dipimpin oleh Uskup Cornelius Piong ber-
sama Fr Bede Anthonius, Fr Lazarous Uhin, 
Fr Cosmas Francis, OFM dan Fr Christino 
Tibong, OFM. 

Dalam homilinya, Uskup Cornelius          
mengucapkan terima kasih kepada Sr           
Gloria kerana berani menyahut panggilan 
Tuhan. 

Prelatus itu berharap agar upacara pela-
fazan kaul kekal Sr Gloria dapat menjadi 
inspirasi kepada para ibu bapa agar men-
dorong anak-anak mereka menyahut pang-

gilan Tuhan menjadi paderi atau rohaniwan. 
“Menjawab panggilan Tuhan bukanlah 

mudah, tetapi kita selalu diingatkan ba-
hawa Tuhan bukan hanya memanggil dan               
mengutus malah Dia juga menopang, 
sentiasa menyertai dan memberikan kita 
kekuatan. Syaratnya kita harus ada sikap 
mendengar sabda Tuhan, peka terhadap ke-
hadiran Tuhan dalam hidup dan pelayanan 
kita sehari-hari,” kata Uskup Cornelius. 

Katanya lagi, “janganlah kita hanya 
mendengar suara hati kita tetapi harus 
mendengar suara Tuhan. Teladanilah Sam-
uel, yang dipanggil Tuhan berkali-kali dan 
akhirnya menjawab, “Ini aku Tuhan, aku 
mahu mendengarkan Mu.” (1 Samuel 3:4-9).

Sr. Gloria, OSC berasal daripada Tenghi-
lan, Tuaran, Sabah merupakan anak ke tiga 
dari tujuh orang adik beradik. 

Menyahut panggilan sebagai postulan 

pada Julai 26, 2016 di Biara Poor Clare 
Monastery di Josefina, Zamboanga del Sur 
dan meneruskan panggilan sebagai novis 
pada Ogos 22, 2017 di Poor Clare Monas-
teries of Cantilan Surigao del Sur, Filipina. 

Pada 12 September 2019, sempena Pesta 
Nama Tersuci Bonda Maria, Keuskupan 
Keningau secara rasminya  mengalu-alukan 
kedatangan sebuah kongregasi religius iaitu 
Kongregasi Poor Clare pada September 12,  
lalu. 

Dalam upacara ini juga, Sr. Gloria telah 
mengucapkan kaul sementara di hadapan 
Uskup Cornelius Piong dan 11 orang paderi 
yang hadir. 

Kongregasi The Order of Saint Clare 
(OSC) bertapak di Keuskupan Keningau 
Kongregasi kontemplatif, para Sister Poor 
Clare diterima secara rasmi melayani di 

Keuskupan Keningau pada September 12, 
2019.

Pada masa ini para biarawati menetap di 
Rumah Retret Keuskupan Keningau, Tatal. 
Seramai lima orang iaitu tiga sister berkaul 
kekal dan dua orang postulan manakala se-
orang sister mother house akan datang dari 
Filipina secara bergilir-gilit untuk mem-
bantu mereka.

Dalam homilinya pada September 12, 
2019, Uskup Cornelius berkata, Perlunya 
ada kongregasi kontemplatif (Poor Clare) 
ini untuk membantu menyedari bahawa Tu-
han itu hadir. Gereja dan Keuskupan kita 
sangat memerlukan sokongan doa. 

“Saya bersama paderi di Keuskupan 
Keningau telah bersetuju untuk menjemput 
Kongregasi Sister Poor Clare kerana per-
lunya komuniti pendoa di Keuskupan Ken-
ingau,” kata Uskup Cornelius. — Didiroy 
Joneh

KUALA LUMPUR: Kerasulan Kesihatan 
Mental Keuskupan Agung Kuala Lumpur 
meraikan Hari Kesihatan Mental Sedunia, 
sebulan lebih awal pada 10 September, di 
Gereja St Francis of Assisi (SFA), Cheras.

Kira-kira 370 orang telah menghadiri 
acara sehari yang bertemakan “Kesihatan 
Mental dalam Dunia yang Tidak Saksama”. 
Acara ini diisi dengan sesi-sesi ceramah, 
bengkel pelbagai bahasa, perbincangan 
panel dan pameran mengenai “Lapan Per-
ingkat Perkembangan” menurut Erik Erik-
son.

Seorang penyokong kesedaran kesihatan 
mental yang kental, Uskup Agung Julian 
Leow turut hadir untuk melancarkan acara 
itu. Dalam ucapan perasmiannya, prelatus 
itu menyatakan bahawa penyakit mental 
kini merupakan masalah kesihatan kedua 
terbesar yang melanda rakyat Malaysia se-
lepas penyakit jantung. 

Sebelum pandemik, hampir setengah juta 
daripada 33 juta penduduk Malaysia meng-
hadapi gejala masalah kesihatan mental. 
Dalam tempoh 20 tahun, statistik kesihatan 
mental di negara ini meningkat tiga kali 
ganda dan dijangka menjejaskan ekonomi 
sebanyak 25 trilion Ringgit pada 2030.

Lebih membimbangkan, 266 kematian 

akibat bunuh diri dilaporkan dalam enam 
bulan pertama tahun ini, bermula dengan 
kanak-kanak seawal usia 14 tahun. Ini 
mungkin disebabkan oleh kekurangan me-
kanisme mengatasi tekanan. 

Uskup Agung Julian mengingatkan para 
hadirin tentang kepentingan mendapatkan 
sarana yang betul untuk membantu sese-
orang mengatasi tekanan hidup, di tengah-
tengah semua ketidakadilan di dunia.

“Janganlah kita cuba menyembunyikan 
isu ini dan berfikir ia akan pulih sendiri. 
Dapatkan bantuan profesional. Kita tidak 
seharusnya menyembunyikan masalah yang 
wujud dalam diri dan keluarga kita. Sudah 
tiba masanya untuk berhadapan dengan isu 
ini.”

“Kita juga memerlukan lebih ramai pakar 
psikologi dan pakar psikiatri. Pertimbang-
kan kerjaya dalam bidang ini,” kata Uskup 
Agung itu.

Penceramah utama dalam acara itu ialah 
Ketua Pegawai Eksekutif HELP Education 
Services (HES), dan Dekan Fakulti Sains 
Tingkah Laku, Pendidikan dan Bahasa di 
HELP University, Dr. Gerard Louis, dan 
Pengarah CAREERSense HELP University, 
Eric Bryan Amaladalas.

Dr Gerard mengendalikan dua sesi mengenai 

“Apa itu Hari Kesihatan Mental” dan “Kesiha-
tan Mental dalam Dunia yang Tidak Saksama”, 
manakala Eric berkongsi tentang “Penjagaan 
Diri dan Kesihatan Mental.”

Dr Gerald mengatakan kesihatan mental 
adalah penting pada setiap peringkat ke-
hidupan, dari zaman kanak-kanak hingga 
dewasa. Ia mempengaruhi cara kita berfikir, 
merasa dan bertindak. Ia menentukan cara 
kita mengendalikan tekanan, berhubung 
dengan orang lain, dan membuat pilihan.

Faktor luaran seperti permulaan COV-

ID-19, peperangan, iklim dan bencana 
alam, kemelesetan, dan peningkatan kos 
sara hidup adalah antara penyumbang ke-
pada masalah kesihatan mental.

Dalam ucapan penutupnya, Pembantu 
Eklesiastikal Pelayanan Kesihatan Mental 
Keuskupan Agung Kuala Lumpur, Fr Philip 
Chua mengucapkan terima kasih kepada 
Uskup Agung Julian, Fr Paul dan umat SFA, 
penceramah, ahli panel, Beacon of Hope St 
Francis of Assisi, pasukan penganjur, dan 
hadirin.

Elakkan stigma, tingkatkan 
kesedaran kesihatan mental 

Sr  Gloria OSC lafaz kaul kekal: 
Hidup dalam semangat Injil dan doa

Sr Gloria of Our Lady of Perpetual Help, OSC.

Sr. Gloria bersama keluarga yang hadir semasa Upacara Pelafazan Kaul Kekal pada Sept 3, lalu. 

Para peserta mendengar penerangan dari Fajar Santoadi tentang Pengurusan Stress pada 
September 10, 2022 di Gereja St Francis of Assisi, Cheras.


